
   प्रबन्धसारः (Abstract)

आचार्यमम्मटकृतकाव्यप्रकाशे दार्शनिकचिन्तनस्य प्रतिफलनं लक्ष्यते | अतः ग्रन्थेऽस्मिन प्रायेण सर्वेषां दार्शनिकतत्त्वानां विश्लेषणक्षेत्रमस्ति | काव्यप्रकाशग्रन्थे यत्रतत्र दार्शनिकभावनायाः प्रतिफलनम् अस्य ग्रन्थस्य यशसः अन्यतमकारणम् | काव्यपाठमाध्यमेन सहृदयानां यथा परमानन्दः लभ्यते तथैव दर्शनस्य लक्ष्यं भवति मोक्षप्राप्तिः | काव्यसौन्दर्यतत्त्वस्य मूलरूपेण आलंकारिकाः कुत्र रसः इति कुत्र वा ध्वनिः ,  अलंकारं रीतीति वा स्वीकुर्वन्ति , तत्र सर्वत्र दार्शनिकतत्त्वस्य वीजं निहितमस्ति | एतदन्वेषणं हि अस्य सन्दर्भस्योद्येश्यम् | काव्यप्रकाशग्रन्थे निहितदार्शनिकतत्त्वस्य उन्मोचनमाध्यमेन नवतथ्यस्य आविष्करणमेव भविष्यति | अनेन सन्दर्भेन काव्यप्रकाशग्रन्थस्य साहित्यभावनायाः सह दार्शनिकभावनायाः यत् ओतप्रोतसम्बन्धं तत् उन्मोचितं भवितुम् अर्हति | 


कुञ्चिकाशब्दाः (Key Words)

सांख्यदर्शनस्य प्रभावः –
 काव्यप्रकाशग्रन्थस्य प्रथमोल्लासे मङ्गलश्लोकस्य वृत्त्याम् ‘ सुखदुःखमोहस्वभावा ’ इति पदेन सांख्यदर्शनसम्मतः सुखदुःखमोहात्मकाः सत्त्वः रजः तमश्च इति त्रयगुणाः वोद्धाः | सुखदुःखमोहस्य विचित्रलीलाक्षेत्रं खलु विधातासृष्टविश्वः | सर्वपदार्थाः त्रिगुणात्मकाः सत्त्वरजतमसां च मिश्रणेन उद्भुताः | 

                             “ नियतिशक्त्या नियतिरूपा सुखदुःखमोहस्वभावा …. ” [endnoteRef:1] [1:  काव्यप्रकाशवृत्तिः -1/1] 


किन्तु कविप्रतिभावशतः कविसृष्टः सर्वपदार्थाः खलु ह्लादैकमयी आनन्दमात्रं वा भूत्वा अस्माकं चित्तभूमौ अवतरन्ति | वास्तवजगतः गृहीतः काव्ये वर्णितविषयस्य स्वरूपं काव्यजगति अतीव सुन्दरम् आनन्दरूपरसस्य उपकरणम् च , अतः सुखात्मकम् | 

                               “ नियतकृतनियमरहितां ह्लादैकमयीमनन्यपरतन्त्राम् |
                                 नवरसरुचिरां निर्मितिमादधती भारती कवेर्जयति ” || [endnoteRef:2] [2:  काव्यप्रकाशः -1/1 ] 

न्यायदर्शनस्य प्रभावः – 
जगत् खलु कार्यम | अतः अवश्यमेव कारणेन सह सम्वन्धं वर्तते | ईश्वरस्य प्रचेष्टया एकैकश परमाणुना जगतः उत्पत्तिः भवति | अतः ईश्वरः निमित्तकारणं परमान्वादि च खलु उपादानकारणम् | अत्र न्ययदर्शनसम्मतः कार्यकारणसम्वन्धः विद्यमानः | 

                  “ परमाण्वाद्युपादानकर्मादिसहकारिकारण – परतन्त्रा …..” [endnoteRef:3] [3:  काव्यप्रकाशवृत्तिः – 1/1 
] 


किन्तु कवि किमपि कारणं न अपेक्षते सः सर्वदा स्वतन्त्रः | कवि यत् काव्यजगत् सृजति तस्य मूलोपादानं खलु प्रतिभा | अतः काव्यं प्रतिभापरतन्त्रम् | कवि आत्मनः इच्छानुसारेण काव्यजगत् सृजति –

                               “ अपारे काव्यसंसारे कविरेकः प्रजापतिः | 
                                    यथास्मै रोचते विश्वं तथेदं परिवर्तते ” || [endnoteRef:4] [4:  अग्निपुराणम् -339/10] 



न्यायवैशेषिकदर्शनयोः प्रभावः – 
विश्वे मधुरादि षटप्रकाराः आस्वाद्यपदार्थाः विद्यमानाः | न्यायवैशेषिकसम्मतः तर्कसंग्रहः इति ग्रन्थे नव्यनैयायिकेन अन्नंभट्टेन रसप्रसङ्गे उक्तषड् रसादिनाम् उल्लेखं कृतम् | परन्तु इमे षड् रसाः न हृद्याः मनोहराः वा | मधुरादि षड् रसाः न सुखकराः , ते प्रत्यक्षानुभवसिद्धाः | क्षेत्रविशेषेण पात्रविशेषेण च मधुरादिरसाः हृद्याहृद्याः भवति | 

                                  “ षड् रसा न च हृद्यैव तैः …” [endnoteRef:5] [5:  काव्यप्रकाशवृत्तिः – 1/1 
] 


किन्तु  कविसृष्टः शृङ्गारादि नवरसाः प्रत्येकम् हि रमनीयाः | 

                              “ नवरसरुचिरां निर्मितिमादधती भारती कवेर्जयति ” | [endnoteRef:6] [6:  काव्यप्रकाशः -1/1 
] 





मीमांसादर्शनस्य प्रभावः – 
काव्यप्रकाशकारेण द्वितीयोल्लासे वाक्यार्थविषयकमीमांसासिद्धान्तस्य उल्लेखं कृत्वा तात्पर्यार्थं विश्लेषितम् –

                                    “ तात्पर्यार्थोऽपि केषुचित् ” | [endnoteRef:7] [7:  काव्यप्रकाशः -2/1] 


अर्थात् केचन मतानुसारेण वाच्यार्थलक्षार्थव्याङ्गार्थान् विना अपि ‘ तात्पर्यार्थ ’ इति चतुर्थार्थः विद्यते | अत्र ‘ केषुचित ’ पदेन मीमांसादर्शनस्य ‘ अभिहितान्वयवादः ’ इति सम्प्रदायः वोध्यः | वृत्तौ मम्मटाचार्येण उक्तम् अभिहितान्वयवादीदार्शनिकैः तात्पर्यार्थं स्वीकृतम् |

      “ आकाङ्खा – योग्यता – सान्निधिवशाद्वक्ष्यमाणस्वरूपाणां पदार्थानां समन्वये तात्पर्यार्थो            
          विशेषवपुरपदार्थोऽपि वाक्यार्थः समुल्लसतीत्यभिहितान्वयवादिनां मतम् ” | [endnoteRef:8] [8:  काव्यप्रकाशवृत्तिः – 2/1] 


मीमांसादर्शनस्य अपरसम्प्रदायः खलु अन्विताभिधानवादः सम्प्रदायः | तेषां मतानुसारेण वाच्यार्थः खलु वाक्यार्थः | 

                            “ वाच्य एव वाक्यार्थ इत्यन्विताभिधानवादिनः ” | [endnoteRef:9] [9:  काव्यप्रकाशवृत्तिः – 2/1
] 

काव्यप्रकाशः इति ग्रन्थस्य द्वितीयोल्लासे संकेतितार्थ विषये उल्लिखितम् – 

                   “  संकेतितश्चतुर्भेदो जात्यादिजातिरेव वा ” | [endnoteRef:10] [10:  काव्यप्रकाशः – 2/ 4] 


संकेतितार्थविषये पूर्वमीमांसादर्शनस्य सिद्धान्तः अत्र अनुसृतः | मीमांसकानां मतानुसारेण संकेतितार्थः खलु जातिः | तेषां मतेन सर्वशव्दस्य प्रवृत्तिनिमित्तमेव जातिः | वृत्तौ उल्लिखितम् – 

                  “ डित्थत्वाद्यस्तीति सर्वेषां शव्दानां  जातिरेव प्रवृत्तिनिमित्तम् ” | [endnoteRef:11] [11:  काव्यप्रकाशवृत्तिः -2/4] 


अर्थात मीमांसकाः जातिवादी इति उच्यते | 
         
               संकेतिततार्थविषये आचार्यमम्मटेन नैयायिकानाम् अभिमतम् वृत्तौ उल्लिखितम् – 

                    “ यद्यप्यर्थक्रियाकारितया प्रवृत्तिनिवृत्तियोग्या व्यक्तिरेव ” | [endnoteRef:12] [12:  काव्यप्रकाशवृत्तिः -2/4
] 


प्रसङ्गेऽस्मिन् नैयायिकानां सिद्धान्तं खलु ‘ जातिविशिष्टव्यक्तिवादः ’ | 





वौद्धदर्शनस्य प्रभावः –
संकेतितार्थविषये वौद्धदर्शनस्य प्रभावोऽपि लक्ष्यते | वृत्तौ उल्लिखितम् – 

              “ तद्वान् अपोहो वा शव्दार्थः कैश्चिदुक्तः | ” [endnoteRef:13] [13:  काव्यप्रकाशवृत्तिः -2/4
] 


अत्र अपोहः इति पदेन वौद्धमतम् उल्लिखितम् | 


उपसंहारः – 
“ काव्यप्रकाशे दर्शनानां प्रभावः ” विषयमिमम् अधिकृत्य समीक्षात्मकम् विश्लेषणेन स्पष्टरूपेण परिलक्षितः भवति | न केवलं मीमांसादर्शनस्य प्रायेण सर्वेषां भारतीयदर्शनाणां प्रभावः काव्यप्रकाशे विद्यते | काव्यप्रकाशे संकेतितार्थविषये मीमांसकानां नैयायिकानां वौद्धानां वैयाकरणानाम् अभिमतम् उल्लिखितम् | रसतत्त्वस्य व्याख्यायाम अपि दार्शनिकचिन्ताधारायाः प्रभावः प्रतिफलितः | अपि च काव्यस्य सौन्दर्यवर्धकं तत्वम् यत् अलंकारम् तत्रापि दर्शनस्य प्रभावः विद्यते | अतः मन्ये मम्मटाचार्यस्य काव्यप्रकाशे दर्शनानां प्रभावः विषयः तत्त्वञ्च ओतप्रोतभावेन संवद्धम् | 

